
Mae'r ffeithlen hon ar gyfer unigolion sy'n cael taliad uniongyrchol neu'n 
mynd i gael un, ac sy'n credu bod eu cynorthwywyr personol yn 
hunangyflogedig neu y byddant yn hunangyflogedig. Gweler Ffeithlen 5 i 
gael gwybodaeth ynghylch beth yw Taliadau Uniongyrchol, pwy sy'n 
gymwys ar gyfer y cynllun, sut i'w ddefnyddio a pha gymorth sydd ar gael.  
 
Cyflwyniad  
Nid ydym yn argymell eich bod yn defnyddio Cynorthwyydd Personol 
hunangyflogedig gan fod Cyllid a Thollau Ei Fawrhydi (CThEF) wedi rhoi gwybod y 
byddent yn ystyried bod bron pob cynorthwyydd personol sy'n rhoi gofal a 
chymorth wedi’i gofrestru’n gyflogedig yn hytrach nag yn hunangyflogedig at 
ddibenion treth.   
 
O ystyried hyn, mae'n hanfodol eich bod yn egluro statws cyflogaeth eich 
gweithiwr cyn ei fod yn dechrau gweithio i chi. Y ffordd gyflymaf o gael barn Cyllid 
a Thollau Ei Fawrhydi ar b'un a yw eich cynorthwyydd personol yn 
hunangyflogedig ai peidio yw defnyddio'r offeryn Gwirio Statws Cyflogaeth ar gyfer 
Treth (CEST). Bydd angen i chi nodi'r cyfeirnod unigryw a roddir, yn ogystal â 
chadw copi o'r cwestiynau a'r atebion a ddarparwyd gennych.  
 
Os na allwch ddefnyddio'r offeryn CEST neu os ydych yn ansicr o statws 
cyflogaeth eich gweithiwr, gallwch ffonio Tîm Gwasanaeth Cwsmeriaid Statws 
CThEF ar 0300 123 2326 rhwng 8.30am a 4.30pm, o ddydd Llun i ddydd Gwener, 
ac eithrio gwyliau banc. Gweler hefyd Employment status - GOV.UK (www.gov.uk) 
 
Os ydych yn penderfynu defnyddio gweithiwr hunangyflogedig, mae'n rhaid i'r 
awdurdod weld copi o'r canlynol:  

• cadarnhad gan CThEF ei fod wedi’i gofrestru’n hunangyflogedig i weithio fel 
cynorthwyydd personol, gan gynnwys Cyfeirnod Treth Unigryw ar bapur 
pennawd CThEF y cyfeirir ato isod. Ni fydd statws hunangyflogaeth ar gyfer 
swyddi eraill yn ddilys.

https://www.gov.uk/guidance/check-employment-status-for-tax.cy
https://www.gov.uk/guidance/check-employment-status-for-tax.cy
https://www.gov.uk/government/organisations/hm-revenue-customs/contact/status-customer-service-team

• copi o yswiriant atebolrwydd cyhoeddus y cynorthwyydd personol 

hunangyflogedig, y mae'n rhaid iddo ei ddarparu. Ni ddylech dalu yswiriant 
rhywun sy'n hunangyflogedig. Fe'ch cynghorir i wneud yn siŵr bod eich 
cynorthwyydd/cynorthwywyr hunangyflogedig yn adnewyddu hyn bob 
blwyddyn.   

• copi o’r contract yn cytuno ar delerau ac amodau’r cymorth a ddarperir, y 
prisiau a godir/cost y gwasanaeth, y byddech chi’n cytuno arnynt, gan 
gynnwys pryd a ble i wneud y gwaith.  

• Canlyniad y gwiriad statws hunangyflogedig drwy CThEF y cyfeiriwyd ato 
uchod.  
Nid yw'r ffaith bod yr Awdurdod Lleol yn gofyn am y wybodaeth hon yn 
golygu nad ydych chi mewn unrhyw fodd yn gyfrifol am bennu statws 
cyflogaeth eich cynorthwyydd personol.  

 
Mae'n rhaid darparu'r wybodaeth hon cyn y gellir talu'r cynorthwyydd personol o'ch 
taliad uniongyrchol.  

 
Sylwch mai chi sy'n gyfrifol am wneud penderfyniad cywir ynghylch a yw 
Cynorthwyydd Personol yn gyflogedig neu'n hunangyflogedig. Os yw CThEF yn 
penderfynu mai chi yw'r cyflogwr (hyd yn oed pan fydd y gweithiwr wedi 
cofrestru'n hunangyflogedig gyda CThEF) byddwch yn atebol i dalu'r dreth, 
yr yswiriant gwladol, ac yswiriant cenedlaethol y cyflogwr wedi'u hôl-
ddyddio. Felly, mae'n hanfodol bod y cynorthwyydd personol yn rhoi'r 
ddogfennaeth berthnasol ichi ar gyfer ei rôl fel eich cynorthwyydd personol.   
 
Rydym wedi nodi isod y gwahaniaethau o ran eich cyfrifoldebau pan fo rhywun yn 
gynorthwyydd personol cyflogedig ac yn gynorthwyydd personol hunangyflogedig.  
Os ydych yn cyflogi cynorthwyydd personol yn uniongyrchol, byddwch yn gyfrifol 
am y canlynol:  
• Telerau ac amodau cyflogaeth y cynorthwyydd personol, gan gynnwys talu 

cyflogau, trefnu treth, yswiriant gwladol (os yw'n berthnasol) a chyflenwi ar 
gyfer gwyliau  

• Rhoi contract cyflogaeth i'ch cynorthwyydd personol  
• Trefnu eich yswiriant eich hun ar gyfer atebolrwydd cyflogwr ac yswiriant 

atebolrwydd cyhoeddus.  
• Talu cyflog rheolaidd i'r cynorthwyydd personol  
• Gwneud penderfyniadau a rhoi cyfarwyddiadau ynghylch ble, pryd, a sut mae'r 

cynorthwyydd personol yn darparu'r gwasanaeth 
• Gwneud eich trefniadau eraill eich hun ar gyfer cael cymorth pan nad yw eich 

cynorthwyydd personol ar gael 
• Darparu'r offer a'r deunyddiau i'r cynorthwyydd personol, lle bo angen

Os ydych yn cyflogi cynorthwyydd personol hunangyflogedig, bydd yr unigolyn yn 
gyfrifol am y canlynol: 
• Darparu rhif Cyfeirnod Treth Unigryw (UTR) ichi a roddwyd gan CThEF ar 

bapur pennawd CThEF yn datgan bod yr unigolyn yn hunangyflogedig  
• Trefnu ei yswiriant ei hun ar gyfer yswiriant atebolrwydd cyhoeddus, ac 

yswiriant atebolrwydd cyflogwr pan fo angen.  
• Darparu contract yn cytuno ar delerau ac amodau'r cymorth a ddarperir, y 

prisiau a godir/cost y gwasanaeth, y byddech chi'n cytuno arnynt, gan gynnwys 
pryd a ble i wneud y gwaith.  

• Rhoi anfonebau i chi sy’n dyfynnu ei rif cofrestru CThEF i ofyn am daliad 
gennych am y gwasanaeth(au) penodol y mae wedi’u cyflawni. Byddem yn eich 
cynghori i ofyn i'r cynorthwyydd personol lofnodi'r anfoneb i ddweud eich bod 
wedi ei dalu neu gael derbynneb am unrhyw daliadau rydych yn eu gwneud. 
Rydym yn eich cynghori i beidio â thalu'r gyfradd fesul awr lawn o Daliad 
Uniongyrchol a gawsoch gan Gyngor Sir Caerfyrddin gan efallai y bydd angen i 
chi gyllidebu o hyd ar gyfer costau annisgwyl eraill megis trefniadau wrth gefn 
os yw'ch cynorthwyydd personol yn absennol. Os oes gennych fwy nag un 
cynorthwyydd personol, bydd angen iddynt anfonebu a chael eu talu ar wahân.  

• Gall person hunangyflogedig benderfynu pryd i weithio gyda chi. Mae'n rhaid i 
chi benderfynu a yw hyn yn addas i chi. Nid oes gan weithwyr hunangyflogedig 
yr hawl i gael gwyliau blynyddol â thâl.  

• Trefnu ei dreth a'i yswiriant gwladol ei hun, ynghyd â'i gyfrifon cyffredinol  
• Darparu ei offer ei hun (oni chytunir fel arall mewn cytundeb contract)  
• Darparu gweithwyr eraill i'ch cynorthwyo os nad yw'n gallu darparu'r 

gwasanaeth ei hun. 
O ran yr uchod, fel rhan o'ch contract taliad uniongyrchol gyda ni, byddwn yn 
disgwyl ichi fod yn fodlon bod unrhyw gynorthwywyr personol hunangyflogedig 
dilys wedi gwneud yr holl drefniadau uchod.  
 
Os nad ydych yn siŵr am statws cyflogaeth eich cynorthwyydd personol, 
cysylltwch â ni. Fodd bynnag, cofiwch mai eich cyfrifoldeb chi yw gwirio hyn drwy'r 
dulliau a ddisgrifir uchod.  
 
Er y gallai ymddangos o’r uchod y gallai trefnu cynorthwyydd personol 
hunangyflogedig i ddiwallu eich anghenion arwain at lai o gyfrifoldebau 
arnoch chi, byddem yn pwysleisio y gallwn eich cefnogi gyda’ch 
cyfrifoldebau fel cyflogwr, ac nid yw honni bod rhywun yn gynorthwyydd 
personol hunangyflogedig yn golygu ei fod yn hunangyflogedig, ac efallai y 
bydd CThEF yn dal i ystyried mai nhw yw eich cyflogai, a gallant ofyn ichi 
dalu unrhyw dreth ac yswiriant wedi’u hôl-ddyddio ac ati. Felly, byddem yn 
eich annog i beidio â defnyddio cynorthwywyr personol hunangyflogedig. 

Mewn perthynas â chynorthwywyr personol hunangyflogedig dilys, dim ond ar ôl 
derbyn eu hanfoneb ar ôl i wasanaeth gael ei ddarparu y byddwn yn prosesu taliad 
am eu gwaith. 

 
Os hoffech gael rhagor o wybodaeth am Daliadau Uniongyrchol: 
 
Cysylltwch â'ch Gweithiwr Cymdeithasol os oes gennych un neu os hoffech gael 
asesiad o'ch anghenion gofal. Gallwch gysylltu â'r Gwasanaeth Gwybodaeth, 
Cyngor a Chymorth drwy:  

 
• ffôn: 0300 333 2222 neu 
• minicom ar: 01554 756741 
• SMS: 0789 2345678  
• neu drwy drefnu atgyfeiriad drwy ein gwefan: 

www.sirgar.llyw.cymru/gofalcymdeithasol. 
 

 
 
  
 
 

 
 
 
 

 
 
  

 
Mae'r ffeithlen hon hefyd ar gael yn Saesneg. 

Os hoffech chi gael y ffeithlen hon mewn unrhyw 
fformat arall ffoniwch 01267 228703 neu 

e-bostiwch: gofalcymdeithasol@sirgar.gov.uk 
 

http://www.carmarthenshire.gov.uk/

